
1.2.1.4.
BILEOG FAISNÉISE FORLÍONTAÍ MAIDIR LE CABHAIR 
LE HAGHAIDH STOC A FUAIR BÁS
Ní mór do na Ballstáit an fhoirm seo a úsáid chun fógra a thabhairt faoi aon bheart Státchabhrach le haghaidh stoc a fuair bás mar a thuairiscítear i gCuid II., Roinn 1.2.1.4 de na Treoirlínte maidir le Státchabhair in earnáil na talmhaíochta agus na foraoiseachta agus i limistéir thuaithe (‘na Treoirlínte’).
Chomh maith leis an bhfoirm seo, líon isteach an Bhileog Faisnéise Ginearálta maidir le fógra a thabhairt faoi Státchabhair in earnálacha na talmhaíochta agus na foraoiseachta agus i limistéir thuaithe, agus léirigh na coinníollacha ginearálta incháilitheachta le haghaidh Státchabhrach.
1. An do ghnóthais atá gníomhach i dtáirgeadh príomhúil talmhaíochta amháin a dheonaítear an chabhair?
|_|	sea			|_|	ní hea
Tabhair do d’aire, de bhun phointe (380) de na Treoirlínte, tá Roinn 1.2.1.4. de Chuid II de na Treoirlínte teoranta do ghnóthais atá gníomhach i dtáirgeadh príomhúil talmhaíochta.
2. An bhfuil an chabhair coinníollach ar chlár faireacháin comhsheasmhach a bheith ann lena n-áirithítear diúscairt shábháilte an stoic uile a fuair bás sa Bhallstát?
|_|	tá			|_|	níl
3. Sonraigh na costais incháilithe:
|_|	(a) na costais a bhaineann leis an stoc a fuair bás a bhaint;
|_|	(b) na costais a bhaineann leis an stoc a fuair bás a scriosadh;
4. Sonraigh déine na cabhrach:
|_|	…..% de na costais a bhaineann leis an stoc a fuair bás a bhaint;
|_|	…..% de na costais a bhaineann leis an stoc a fuair bás a scriosadh;
|_|…..% de na costais a bhaineann leis an stoic a fuair bás a bhaint agus a scriosadh i gcás ina maoinítear an chabhair trí tháillí nó trí ranníocaíochtaí éigeantacha chun baint agus scriosadh an stoic sin a fuair bás a mhaoiniú, ar choinníoll go bhfuil na táillí nó na ranníocaíochtaí sin teoranta d’earnáil na feola agus go ndéantar iad a fhorchur go díreach ar an earnáil sin; 
Deimhnigh, le do thoil, go bhfuil na táillí nó na ranníocaíochtaí sin teoranta d’earnáil na feola agus go bhfuil siad forchurtha go díreach ar an earnáil sin:
|_|		tá			|_|	níl
|_|…..% de na costais a bhaineann leis an stoic a fuair bás a bhaint agus a scriosadh i gcás ina bhfuil oibleagáid ann tástálacha einceifileapaite spúinseach in-tarchurtha (ESI) a dhéanamh ar an stoc lena mbaineann a fuair bás nó i gcás ráig galair ainmhithe dá dtagraítear i liosta de na galair ainmhithe dá dtagraítear i bpointe (366) de na Treoirlínte.
5. An i bhfoirm seirbhís fhóirdheonaithe atá an chabhair á soláthar?
|_|	sea			|_|	ní hea
Tabhair do d’aire, de bhun phointe (383) de na Treoirlínte, nach mór an chabhair a sholáthar i bhfoirm seirbhís fhóirdheonaithe, ach amháin i gcás ina ngníomhaíonn an póraitheoir beostoic arb é tairbhí na cabhrach é mar sholáthraí seirbhíse freisin.
6. I gás ina ndéantar an chabhair a sholáthar i bhfoirm eile nach foirm seirbhísí fóirdheonaithe í, an ngníomhaíonn an póraitheoir beostoic arb é tairbhí na cabhrach é mar sholáthraí seirbhíse freisin?
|_|	gníomhaíonn			|_|	ní ghníomhaíonn
Tabhair do d’aire gurb é seo an t-aon eisceacht amháin ón gcoinníoll go ndeonófaí an chabhair i bhfoirm seirbhísí fóirdheonaithe.
7. An íocfar an chabhair le hoibreoirí eacnamaíocha nó le comhlachtaí a chomhlíonann na coinníollacha uile seo a leanas?
(a)	tá siad gníomhach go hiartheachtach ó na gnóthais atá gníomhach in earnáil an bheostoic, agus 
(b)	soláthraíonn siad seirbhísí atá nasctha leis an stoic a fuair bás a bhaint agus a scriosadh?
|_|	íocfar			|_|	ní íocfar
8. An ndeonaítear an chabhair i dtreo na gcostas a bhaineann le dramhaíl seamlais a dhiúscairt?
|_|	deonaítear			|_|	ní dheonaítear
Tabhair do d’aire, de bhun phointe (385) de na Treoirlínte, nach n-údaróidh an Coimisiún cabhair le haghaidh stoc a fuair bás a dheonú d’oibreoirí atá gníomhach i bpróiseáil táirgí talmhaíochta agus i margú táirgí talmhaíochta ná cabhair i dtreo chostais diúscartha na dramhaíola ó sheamlais.
9. An ndeonaítear an chabhair le haghaidh infheistíochtaí a dhéantar i ndáil le diúscairt dramhaíola ó sheamlais?
|_|	deonaítear			|_|	ní dheonaítear
Más é ‘deonaítear’ an freagra a thabharfar, tabhair do d’aire, de bhun phointe (385) de na Treoirlínte, go scrúdófar Státchabhair d’infheistíochtaí a dhéantar i ndáil le diúscairt dramhaíola ó sheamlais faoi na rialacha ábhartha atá i bhfeidhm maidir le cabhair infheistíochta. Dá bhrí sin, líon isteach an fhoirm fógra ábhartha.
FAISNÉIS EILE
Tabhair aon fhaisnéis eile a mheastar a bheith ábhartha maidir le measúnú an bhirt lena mbaineann faoin Roinn seo de na Treoirlínte.

